ՀԻՄՆԱՎՈՐՈՒՄ
«ԵՎՐԱՍԻԱԿԱՆ ՏՆՏԵՍԱԿԱՆ ՄԻՈՒԹՅԱՆ ՏԱՐԱԾՔ ՆԵՐՄՈՒԾՎՈՂ ԱՊՐԱՆՔՆԵՐԻ ԾԱԳՈՒՄԸ ՈՉ ԱՌԱՆՁՆԱՇՆՈՐՀԱՅԻՆ ԿԱՆՈՆՆԵՐՈՎ ՈՐՈՇԵԼԻՍ ԱՊՐԱՆՔՆԵՐԻ ԾԱԳՄԱՆ ՀԱՎԱՍՏԱԳՐՈՎ ՀԱՍՏԱՏՎԵԼՈՒ ԴԵՊՔԵՐԸ ՍԱՀՄԱՆԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
Իրավական ակտի ընդունման անհրաժեշտությունը, ընթացիկ իրավիճակը և խնդիրները.
Նախագծի ընդունումը պայմանավորված է Եվրասիական տնտեսական հանձնաժողովի խորհրդի 13.07.2018թ. թիվ 49 որոշման (Եվրասիական տնտեսական հանձնաժողովի 10.07.2020թ. թիվ 57 որոշմամբ նախատեսված փոփոխություններով, որոնք տարածվում են Եվրասիական տնտեսական հանձնաժողովի խորհրդի 23.07.2019թ. թիվ 126 որոշման ուժի մեջ մտնելու օրվանից ծագած հարաբերությունների վրա) (այսուհետ` Որոշում) 1-ին կետով հաստատված Եվրասիական տնտեսական միության մաքսային տարածք ներմուծվող ապրանքների ծագման երկրի որոշման կանոնների (ապրանքների ծագումը որոշելու ոչ առանձնաշնորհային կանոնների) 25-րդ կետի երկրորդ պարբերությամբ նախատեսված դրույթների կիրարկման անհրաժեշտությամբ, մասնավորապես` Որոշման 25-րդ կետի երկրորդ պարբերության համաձայն Եվրասիական տնտեսական միության անդամ պետությունները իրենց ազգային օրենսդրությամբ կարող են սահմանել այն դեպքերը, որոնց պարագայում Եվրասիական տնտեսական միության տարածք ներմուծվող ապրանքների ծագումը ոչ առանձնաշնորհային կանոններով որոշելիս կարող է հաստատվել նույն կանոններին համապատասխան ապրանքների ծագման հայտարարագրով:
Ներկայումս Որոշման 25-րդ կետի երկրորդ պարբերության համաձայն «Եվրասիական տնտեսական միության մասին» 29.05.2014թ. պայմանագրով նախատեսված՝ ծագմամբ պայմանավորված ներքին շուկայի պաշտպանության միջոցների կիրառման դեպքում նույն կանոնների 1-ին կետի երկրորդ պարբերությունում նշված միջազգային պայմանագրերի շրջանակներում Եվրասիական տնտեսական միության տարածք ներմուծվող համանման ապրանքների ծագումը մաքսային հայտարարագրման ժամանակ առանձնաշնորհային առևտրում կիրառվող ապրանքների ծագման սերտիֆիկատ (հավաստագիր) ներկայացնելիս լրացուցիչ հաստատվում է Որոշմամբ հաստատված կանոնների համապատասխան ապրանքների ծագման սերտիֆիկատով (հավաստագրով) կամ Եվրասիական տնտեսական միության անդամ պետությունների ազգային օրենսդրությամբ սահմանված դեպքերում Որոշման համապատասխան ապրանքների ծագման հայտարարագրով (առանց պարտադիր ներկայացնելու նույն որոշմամբ հաստատված կանոններով նախատեսված ապրանքների ծագման սերտիֆիկատ (հավաստագիր):   
Կարգավորման առարկան, ակնկալվող արդյունքը.
Նախագծով նախատեսվում է սահմանել, որ Եվրասիական տնտեսական միության տարածք ներմուծվող ապրանքների ծագումը ոչ առանձնաշնորհային կանոններով որոշելիս կարող է հաստատվել ապրանքների ծագման հայտարարագրով այն դեպքերում, երբ մաքսային հայտարարագրման ժամանակ ներկայացվել են համապատասխան առևտրային կամ ցանկացած այլ փաստաթղթեր, ինչպես նաև առանձնաշնորհային առևտրի շրջանակներում կիրառվող ապրանքների ծագման սերտիֆիկատ (հավաստագիր), որտեղ նշված ապրանքների ծագումը համապատասխանում է Որոշմամբ սահմանված պայմաններով ապրանքի ծագման կանոններին` առանց պարտադիր ներկայացնելու Որոշմամբ հաստատված կանոններով նախատեսված ապրանքների ծագման սերտիֆիկատ(հավաստագիր):
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ․
	Նախագիծը չի բխում ռազմավարական փաստաթղթերից:
Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ պետական եկամուտների կոմիտեի կողմից:
Լրացուցիչ ֆինանսական միջոցների անհրաժեշտության վերաբերյալ.
Նախագծի ընդունմամբ լրացուցիչ ֆինանսական միջոցների ներգրավման անհրաժեշտություն առկա չէ:
Պետական բյուջեի եկամուտներում և ծախսերում սպասվելիք փոփոխությունների վերաբերյալ տեղեկատվություն.
Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում չի նախատեսվում։

